
“Без – татарлар, телебез татар теле, мөстҽкыйль һҽм төзек кагыйдҽле 

камил тел ул”, - дип яза күренекле татар мҽгърифҽтчесе, галим һҽм педагог 

Каюм Насыйри. Ҽйе, телебез бай һҽм камил. Ул гасырлар буе халкыбызның 

акылын, гореф-гадҽтлҽрен, тарихын үзенҽ җыеп, хҽзерге көннҽргҽ кадҽр 

китереп җиткергҽн олы бер хҽзинҽ. 

Гомере буе татар халкына хезмҽт иткҽн, хезмҽтлҽре белҽн татар 

теленең фҽн теле булуына ышандыра алган олуг галимебез бүген дҽ безне 

каршы ала, озата бара. Аң-белемне ана телендҽ бирүне, укымышлы кеше 

булу өчен үз телен белүне җаны-тҽне белҽн  хуплаган энциклопедик галим 

үзе җыйган фольклор ҽсҽрлҽрен “Кырык бакча”(1880), 

“Фҽвакиһелҗөлҽсҽ”(1884), “Китап-ҽт-тҽрбия”(1891), балаларга атап 

ҽлифбадан соңгы уку китабында һ.б. хезмҽтлҽрендҽ туплый. Аларда 

халкыбызның тормыш-көнкүреше, үзара мөнҽсҽбҽтлҽре, тҽрбия тҽҗрибҽсе 

туплана. Без, татар гимназиясе укытучылары, аның ҽсҽрлҽреннҽн үрнҽклҽрне 

үзебезнең дҽреслҽребездҽ, тҽрбия сҽгатьлҽрендҽ бик телҽп файдаланабыз. 

“Бала белҽн күлҽгҽ”, “Хҽйлҽ һҽм тапкырлык”, “Эчҽсең килсҽ, суны үзең алып 

кер” һ.б. хикҽятлҽре укучыларыбызны кече яшьтҽн үк ҽдҽп-ҽхлаклы итеп 

үстерүгҽ гаять зур өлеш кертҽ. Аларга яман һҽм яхшыны, явызлыкны һҽм 

тҽүфыйклылыкны, нҽфесне һҽм чик-чаманы чагыштырып төшенергҽ ярдҽм 

итҽ. Урта буын укучылары К.Насыйриның “Ҽбүгалисина”, “Кырык вҽзир 

кыйссасы” дигҽн гарҽп һҽм фарсы теллҽреннҽн тҽрҗемҽ ителгҽн ҽсҽрлҽрен 

укып гыйбрҽт ала. Ҽлеге ҽсҽрлҽрдҽ кешедҽге акыл, гыйлем, зирҽклек, 

ҽдҽплелек сыйфатлары мактала, ҽ комсызлык, хезмҽт сөймҽү, ялагайлык, 

наданлык кебек яклар тҽнкыйтьлҽнҽ. Һҽр көн телевизор экраннарыннан 

агылган тискҽре күренешлҽргҽ азмы-күпме каршы торырлык көч таба бу 

ҽсҽрлҽрдҽн укытучыларыбыз да, укучыларыбыз да. Һҽр тҽрбияче-



укытучының, ата-ананың, яшүсмернең өстҽл китабы булырга хаклы “Китап-

ҽт-тҽрбия” дигҽн хезмҽте турында аерым ҽйтеп китҽсе килҽ. Бу затлы рухи 

хҽзинҽдҽге үгет-нҽсихҽтлҽрне хҽзерге тормыш белҽн бҽйлҽп аңлату, 

проблемалы сорауларны хҽл итү процессында төшендерү укучыларыбызга 

күп нҽрсҽлҽргҽ аек күз белҽн карарга ярдҽм итҽ. Уникаль галимебезнең кайсы 

гына хезмҽтен алып карасак та,  аның бөтен көчен миллҽтебез балаларының 

белемле, ҽдҽпле итеп үстерүгҽ сарыф иткҽнлеген күрҽбез. Без, кызлар 

гимназиясе мөгаллимнҽре, татар халкының килҽчҽген тҽрбиялибез һҽм үз 

эшебездҽ аерылгысыз ярдҽмчебез булган язучыбыз-галимебез  К.Насыйри 

эшен дҽвам итҽбез. 


